
Khmer | ភាសាខ្មែរ

ព័ត៌មានអំពីកម្មវិធីចាក់ថ្នាំបង្ការសម្រាប់សិស្ស
មធ្យមសិក្សាថ្នាក់ទី 10 និងទម្រង់បែបបទ យល់ព្រម
សូមបំពេញ ចុះហត្ថលេខា និងប្រគល់ទម្រង់បែបបទយល់ព្រមទៅសាលារៀនរបស់អ្នកវិញ
OFFICIAL
[bookmark: _mx704tt1bxkl]របៀបបំពេញទម្រង់បែបបទ
· សូមអានព័ត៌មានដែលបានផ្តល់ឱ្យ។
· សូមបំពេញផ្នែកយល់ព្រមសម្រាប់វ៉ាក់សាំងបង្ការជំងឺមេនីញហ្គោខូខល (Meningococcal) ACWY ហើយចុះហត្ថលេខា ឬវាយបញ្ចូលឈ្មោះរបស់អ្នក។
· ប្រគល់ផ្នែកនៃការយល់ព្រមទៅឱ្យសាលារៀនវិញ ទោះបីជាអ្នកមិនចង់ឱ្យកូនរបស់អ្នកទទួលការចាក់វ៉ាក់សាំងក៏ដោយ។
តើកម្មវិធីជាតិចាក់ថ្នាំបង្ការជាអ្វី?
ក្មេងជំទង់រៀនថ្នាក់ទី 7 និងទី 10 ត្រូវបានផ្តល់វ៉ាក់សាំងដោយឥតគិតថ្លៃក្រោមកម្មវិធី​ចាក់ថ្នាំ​បង្ការ​សិស្សមធ្យមសិក្សា ដែលជាផ្នែកនៃកម្មវិធីជាតិចាក់ថ្នាំបង្ការ (NIP)។
កាលវិភាគ NIP <https://www.health.gov.au/topics/immunisation/when-to-get-vaccinated/national-
immunisation-program-schedule> គឺជាស៊េរីនៃការចាក់ថ្នាំបង្ការដែលផ្តល់ឱ្យនៅពេលវេលាជាក់លាក់ពេញមួយជីវិត
របស់អ្នក។ ការចាក់ថ្នាំបង្ការមានចាប់ពីកំណើតរហូតដលវ័យជំទង់។
សម្រាប់ព័ត៌មានបន្ថែមអំពីវ៉ាក់សាំងដែលបានផ្តល់នៅសាលាមធ្យមសិក្សា ឬ NIP, សូមមើលការចាក់ថ្នាំបង្ការនៅសាលាសិស្សមធ្យមសិក្សានៅលើគេហទំព័រ Better Health Channel (បណ្ដាញសុខភាពកាន់តែប្រសើរឡើង)<https://www.betterhealth.vic.gov.au/health/healthyliving/immunisation-in-secondary-schools>។ 
ការយល់ព្រមសម្រាប់ការចាក់ថ្នាំបង្ការ
ក្មេងជំទង់​នៅ​សាលាមធ្យមសិក្សាថ្នាក់ទី 10 (ឬ​អាយុ 14 ដល់ 16 ឆ្នាំ) ត្រូវ​បាន​ណែនាំឱ្យចាក់​វ៉ាក់សាំងបង្ការជំងឺមេនីញហ្គោខូខល (Meningococcal) ACWY។
ការយល់ព្រម​សម្រាប់​វ៉ាក់សាំង​ត្រូវតែ​ផ្តល់​ដោយ​ឪពុកម្តាយ អាណាព្យាបាល ឬ​អ្នកធ្វើការសម្រេចចិត្ត​ព្យាបាល​ផ្នែក​វេជ្ជសាស្ត្រ​ផ្សេងទៀត ឬ​សិស្ស​ដើម្បី​ទទួល​ការចាក់​វ៉ាក់សាំង​ដោយ​ឥតគិតថ្លៃ​នៅ​សាលារៀន។
សម្រាប់​ព័ត៌មាន​បន្ថែម​អំពី​ពេលវេលា​ដែល​ក្មេងជំទង់​អាច​យល់ព្រម​ទទួល​វ៉ាក់សាំង សូមមើល​ផ្នែក​យល់ព្រម​នៃ​ទំព័រ​ការចាក់​វ៉ាក់សាំង​ក្មេងជំទង់​នៅក្រៅ​សាលារៀន និង​ការ​ចាក់​ថ្នាំបង្ការដែលបានខកខានពីមុន ​នៅ​លើ​គេហទំព័រ​របស់​ក្រសួងសុខាភិបាល <https://www.health.vic.gov.au/immunisation/adolescent-vaccinations-outside-of-school-and-catch-up-immunisation>




ហេតុអ្វីខ្ញុំគួរឱ្យកូនរបស់ខ្ញុំចាក់ថ្នាំបង្ការ?
· ការចាក់ថ្នាំបង្ការគឺជាវិធីមានសុវត្ថិភាព និងមានប្រសិទ្ធភាពបំផុតក្នុងការបញ្ឈប់ការឆ្លងរាលដាលនៃជំងឺឆ្លងជាច្រើន។  
· ការការពារដែលបានផ្តល់ដោយវ៉ាក់សាំងពីកុមារភាពមួយចំនួនថយចុះ ហើយចាំបាច់ត្រូវចាក់ដូសជំរុញក្នុងវ័យជំទង់ ហើយសម្រាប់វ៉ាក់សាំងផ្សេងទៀត វ័យជំទង់គឺជាពេលវេលាដ៏ល្អបំផុតសម្រាប់ផ្ដល់វ៉ាក់សាំង។
· ក្មេងជំទង់​ដែល​ធ្លាប់ចាក់​វ៉ាក់សាំងបង្ការជំងឺមេនីញហ្គោខូខល (Meningococcal) C គួរតែចាក់​វ៉ាក់សាំងបង្ការជំងឺមេនីញហ្គោខូខល (Meningococcal) ACWY ដើម្បី​ធានា​បាន​នូវ​ការការពារ​ដ៏​ល្អ​បំផុត​ប្រឆាំងនឹង​អំបូរជំងឺទាំង​បួន។
· វ៉ាក់សាំងមិនត្រឹមតែការពារកូនរបស់អ្នកពីជំងឺដែលមានគ្រោះថ្នាក់ប៉ុណ្ណោះទេ ប៉ុន្តែផ្តល់អត្ថប្រយោជន៍សំខាន់ៗមួយចំនួនសម្រាប់សុខភាពសហគមន៍រយៈពេលវែងផងដែរ។
· ប្រសិនបើ​មានមនុស្ស​ក្នុង​សហគមន៍​បានចាក់ថ្នាំបង្ការ​គ្រប់គ្រាន់ នោះ​ជំងឺ​មិនអាចឆ្លង​ពី​មនុស្ស​ទៅ​មនុស្ស​បាន​ទៀត​ទេ​។ 
នៅប្រទេសអូស្ត្រាលី វ៉ាក់សាំងនានាត្រូវបានចុះបញ្ជីសម្រាប់ប្រើប្រាស់ដោយរដ្ឋបាលគ្រប់គ្រងលើទំនិញទាក់ទងនឹងការព្យាបាល (TGA)។ TGA មានប្រព័ន្ធឃ្លាំមើលដែលតាមដាន និងរាយការណ៍ពីព្រឹត្តិការណ៍មិនល្អបន្ទាប់ពីការចាក់ថ្នាំបង្ការ។  
ការយល់ព្រមសម្រាប់ការចាក់វ៉ាក់សាំងអាចត្រូវបានដកចេញនៅពេលណាក៏បានមុនពេលចាក់វ៉ាក់សាំង។ ឪពុកម្តាយ អាណាព្យាបាល សិស្ស (ដែលចាត់ទុកថាជាអនីតិជនពេញវ័យ) ឬអ្នកធ្វើការសម្រេចចិត្តព្យាបាលផ្នែកវេជ្ជសាស្រ្តផ្សេង
ទៀត គួរតែទាក់ទងសេវាកម្មចាក់ថ្នាំបង្ការរបស់សាលាសង្កាត់នៅមូលដ្ឋានដែលផ្តល់កម្មវិធីចាក់ថ្នាំបង្ការនៅសាលារៀន
របស់កូនអ្នក។
ព័ត៌មានអំពីជំងឺមេនីញហ្គោខូខល (Meningococcal) ACWY
តើជំងឺមេនីញហ្គោខូខល (Meningococcal) ACWY ជាអ្វី?
ជំងឺមេនីញហ្គោខូខល (Meningococcal) កើតឡើងនៅពេលដែលបាក់តេរីមេនីញហ្គោខូខល ដែលត្រូវបានគេ រកឃើញជាទូទៅនៅក្នុងច្រមុះ ឬបំពង់ក រាតត្បាតលើរាងកាយ និងបណ្តាលឱ្យមានជំងឺធ្ងន់ធ្ងរ។ ក្មេងជំទង់ដែលមានវ័យចាស់ជាង និងមនុស្សពេញវ័យនៅក្មេងទំនងជាផ្ទុកបាក់តេរី ហើយចម្លងរាលដាលវាទៅអ្នកដទៃ។
ជំងឺមេនីញហ្គោខូខលដែលរាតត្បាត (IMD) គឺជាជំងឺកម្រ ប៉ុន្តែធ្ងន់ធ្ងរ។ វាបង្ហាញជាទូទៅបំផុតជាជំងឺឆ្លងមេរោគ
ក្នុងឈាម (ការឆ្លងមេរោគក្នុងឈាម ដែលត្រូវបានគេស្គាល់ផងដែរថាជា 'បាក់តេរីក្នុងឈាម') ឬរលាកស្រោម
ខួរក្បាល (ការរលាកនៃភ្នាសគ្របខួរក្បាល)។ ពេលខ្លះ ការឆ្លងមេរោគធ្ងន់ធ្ងរក៏អាចកើតឡើងនៅក្នុងសន្លាក់ 
បំពង់ក សួត ឬពោះវៀនផងដែរ។
ទោះបីជាមនុស្សភាគច្រើននឹងជាសះស្បើយឡើងវិញ ប្រសិនបើការឆ្លងមេរោគត្រូវបានធ្វើរោគវិនិច្ឆ័យទាន់ពេលវេលាក៏ដោយ ជំងឺនេះអាចមានផលវិបាកនានាដែលអាចបណ្តាលឱ្យមានពិការភាពជាអចិន្ត្រៃយ៍តាមរយៈការបាត់បង់អវយវៈ ថ្លង់ ងងឹតភ្នែក ស្លាកស្នាម ខ្សោយតម្រងនោម ឬថ្លើម។ ការស្លាប់អាចកើតឡើងរហូតដល់ 10 ភាគរយនៃករណីនានា។
នៅទូទាំងពិភពលោក ក្រុមសេរ៉ូមេនីញហ្គោខូខល A, B, C, W និង Y ភាគច្រើនបង្កជំងឺ។ ការចាក់វ៉ាក់សាំងគឺជាការបង្ការដ៏សំខាន់ប្រឆាំងនឹងជំងឺមេនីញហ្គោខូខល។
តើអ្វីទៅជាអត្ថប្រយោជន៍នៃវ៉ាក់សាំងបង្ការជំងឺមេនីញហ្គោខូខល (Meningococcal) ACWY?
វ៉ាក់សាំងបង្ការជំងឺមេនីញហ្គោខូខល (Meningococcal) ACWY គឺជាវ៉ាក់សាំងបួនប្រភេទរួមបញ្ចូលគ្នាតែមួយសម្រាប់ការពារប្រឆាំងនឹង​អំបូរជំងឺមេនីញហ្គោខូខល (meningococcal) A, C, W, Y។ វាគឺជាវិធីមានសុវត្ថិភាព និងមានប្រសិទ្ធភាពក្នុងការការពារប្រឆាំងនឹងជំងឺមេនីញហ្គោខូខល (meningococcal) ទាំងបួនប្រភេទនេះ។
តើវ៉ាក់សាំងត្រូវបានផ្តល់ឱ្យយ៉ាងដូចម្តេច?
វ៉ាក់សាំងបង្ការជំងឺមេនីញហ្គោខូខល (Meningococcal) ACWY ត្រូវបានចាក់តែមួយម្ជុលចូលទៅក្នុងកំភួនដៃ។
តើវ៉ាក់សាំងមានសុវត្ថិភាពប៉ុណ្ណា?
វ៉ាក់សាំងបង្ការជំងឺមេនីញហ្គោខូខល (Meningococcal) ACWY ត្រូវបានបង្ហាញថាមានសុវត្ថិភាពនៅក្នុងការសិក្សាចំនួនប្រជាជនច្រើន (ដែលធ្វើឡើងនៅក្នុងប្រទេសនានាបន្ទាប់ពីមានវ៉ាក់សាំង) ចំពោះមនុស្សដែលមានអាយុខុសៗគ្នា 
ចាប់ពីទារក រហូតដល់មនុស្សពេញវ័យ។ ប្រតិកម្មភាគច្រើនបន្ទាប់ពីការចាក់វ៉ាក់សាំងគឺស្រាល ហើយបាត់ទៅវិញដោយ
ខ្លួនឯង។ វ៉ាក់សាំងនេះមិនមានផ្ទុកបាក់តេរីរស់ទេ ហើយមិនអាចបង្កជំងឺមេនីញហ្គោខូខល (meningococcal) បានទេ។
តើមានផលប៉ះពាល់បន្ទាប់បន្សំអ្វីខ្លះដែលអាចកើតមាន?
អាចមាន ប្រតិកម្មស្រាលៗដែលអាចកើតមានបន្ទាប់ពីការចាក់វ៉ាក់សាំង និងហានិភ័យតិចតួចបំផុតនៃ ប្រតិកម្មអាលែហ្សីធ្ងន់ធ្ងរចំពោះវ៉ាក់សាំងណាមួយ។ 
ផលប៉ះពាល់ដែលអាចកើតមានពីការចាក់វ៉ាក់សាំងបង្ការជំងឺមេនីញហ្គោខូខល (meningococcal) រួមមាន៖
ផលប៉ះពាល់បន្ទាប់បន្សំស្រាលជាទូទៅ
· ឈឺចាប់ ក្រហម និងហើមនៅកន្លែងចាក់ថ្នាំ
· ដុំតូចមួយបណ្តោះអាសន្ននៅកន្លែងចាក់ថ្នាំ
· គ្រុនក្តៅកម្រិតទាប
· មានអារម្មណ៍មិនស្រួលខ្លួន
· ឈឺក្បាល
ប្រសិនបើប្រតិកម្មស្រាលកើតឡើង ផលប៉ះពាល់បន្ទាប់បន្សំអាចត្រូវបានកាត់បន្ថយដោយ៖
· ផឹកវត្ថុរាវបន្ថែម និងមិនស្លៀកពាក់ច្រើនពេក ប្រសិនបើអ្នកមានគ្រុនក្តៅ
· លេបថ្នាំប៉ារ៉ាសេតាមុល
· ដាក់កណាត់សើមត្រជាក់នៅលើកន្លែងចាក់ថ្នាំដែលឈឺ។
ប្រសិនបើសិស្សត្រូវបានគេដឹងថាដួលសន្លប់ឬមានការថប់បារម្ភខ្លាំង វាអាចជាការប្រសើរសម្រាប់ពួកគេក្នុងការចាក់
វ៉ាក់សាំងជាមួយ GP (វេជ្ជបណ្ឌិតព្យាបាលជំងឺទូទៅ) ជាជាងនៅសាលារៀន។
ផលប៉ះពាល់បន្ទាប់បន្សំស្រាលមិនទូទៅ
· កន្ទួល ឬកន្ទាលត្រអាក
ផលប៉ះពាល់បន្ទាប់បន្សំដោយកម្រ
· ប្រតិកម្មអាលែហ្សីធ្ងន់ធ្ងរ ឧទាហរណ៍ ហើមមុខ ពិបាកដកដង្ហើម។
ក្នុងករណីកម្រនៃប្រតិកម្មអាឡែហ្ស៊ីធ្ងន់ធ្ងរ ការយកចិត្តទុកដាក់ផ្នែកវេជ្ជសាស្ត្រភ្លាមៗនឹងត្រូវបានផ្តល់ជូន។ 
ការរៀបចំក្មេងជំទង់សម្រាប់ការចាក់ថ្នាំបង្ការមានមូលដ្ឋាននៅតាម
សាលារៀន
គន្លឹះមានប្រយោជន៍មួយចំនួនសម្រាប់ការរៀបចំក្មេងជំទង់សម្រាប់ការចាក់ថ្នាំបង្ការមានមូលដ្ឋាននៅតាមសាលារៀន រួមមាន៖
· ឱ្យពួកគេញ៉ាំអាហារពេលព្រឹកដ៏ល្អ
· ធ្វើឱ្យប្រាកដថាពួកគេពាក់អាវរលុង
· ធ្វើឱ្យប្រាកដថាពួកគេមានអារម្មណ៍ល្អនៅថ្ងៃនោះ
· ធ្វើឱ្យប្រាកដថាពួកប្រាប់គ្រូបង្រៀន ឬបុគ្គលិកចាក់ថ្នាំបង្ការ ប្រសិនបើពួកគេមានអារម្មណ៍ភ័យខ្លាច ឬមិនស្រួលខ្លួន។
ប្រសិនបើក្មេងជំទង់ត្រូវបានគេដឹងថាខ្សោយចង់សន្លប់ ឬមានការថប់បារម្ភខ្លាំង វាអាចជាការប្រសើរសម្រាប់ពួកគេ
ក្នុងការចាក់វ៉ាក់សាំងនៅខាងក្រៅសាលារៀន និយាយជាមួយអ្នកផ្តល់សេវាចាក់ថ្នាំបង្ការរបស់អ្នកដើម្បីកំណត់ថាតើការសម្រេចចិត្តនេះត្រឹមត្រូវសម្រាប់កូនរបស់អ្នកដែរទេ។ 
បញ្ជីត្រួតពិនិត្យមុនពេលចាក់ថ្នាំបង្ការ
វាជាការសំខាន់ដែលសិស្សត្រូវប្រាប់អ្នកផ្តល់សេវាកម្មចាក់វ៉ាក់សាំងរបស់ពួកគេ ប្រសិនបើពាក់ព័ន្ឋលក្ខខណ្ឌណាមួយខាងក្រោម។
· មិនស្រួលខ្លួននៅថ្ងៃចាក់ថ្នាំបង្ការ (សីតុណ្ហភាពលើសពី 38.5 អង្សាសេ)
· ពីមុនធ្លាប់មានប្រតិកម្មធ្ងន់ធ្ងរចំពោះវ៉ាក់សាំងណាមួយ
· មានប្រតិកម្មអាឡែហ្ស៊ីធ្ងន់ធ្ងរណាមួយ ដូចជាប្រតិកម្មអាណាហ្វីឡាក់ទិចចំពោះផ្សិតដំបែរ ឬជាតិជ័រ
· មាន​ជំងឺ​ ឬ​កំពុង​ទទួល​ការ​ព្យាបាល​ដែល​ធ្វើ​ឱ្យ​ភាពស៊ាំ​ទាប។
· មានផ្ទៃពោះ
· ប្រវត្តិនៃកន្ទាលត្រអាកបន្ទាប់ពីចាក់វ៉ាក់សាំង 
ស្វែងរកបញ្ជីត្រួតពិនិត្យមុនការចាក់ថ្នាំបង្ការពេញលេញនៅលើគេហទំព័ររបស់ក្រសួងសុខាភិបាល <https://www.health.vic.gov.au/publications/pre-immunisation-checklist>។
បន្ទាប់ពីចាក់វ៉ាក់សាំង
ក្មេងជំទង់គួរតែស្ថិតក្រោមការសង្កេតនៅកន្លែងចាក់វ៉ាក់សាំងយ៉ាងតិច 15 នាទី ដើម្បីធានាថាពួកគេមិនជួបប្រទះនូវព្រឹត្តិការណ៍មិនល្អភ្លាមៗ និងសម្រាប់បុគ្គលិកចាក់ថ្នាំបង្ការផ្តល់ការថែទាំផ្នែកវេជ្ជសាស្រ្តយ៉ាងឆាប់រហ័សប្រសិនបើត្រូវការ។
ក្នុងករណីកម្រនៃប្រតិកម្មអាឡែហ្ស៊ីធ្ងន់ធ្ងរ ការយកចិត្តទុកដាក់ផ្នែកវេជ្ជសាស្ត្រភ្លាមៗនឹងត្រូវបានផ្តល់ជូន។ នៅពេលណាដែលមានប្រតិកម្មបន្ទាប់ពីការចាក់វ៉ាក់សាំងគឺធ្ងន់ធ្ងរ ឬបន្តកើតមាន ឬប្រសិនបើអ្នកព្រួយបារម្ភ សូមទាក់ទងវេជ្ជបណ្ឌិត ឬមន្ទីរពេទ្យរបស់អ្នក។
ផលប៉ះពាល់នៃការចាក់ថ្នាំបង្ការគួរតែត្រូវបានរាយការណ៍ទៅកាន់ សេវាកម្មសុវត្ថិភាពវ៉ាក់សាំងរដ្ឋវិចថូរៀ (SAFEVIC) ដែលជាសេវាកម្មរាយការណ៍កណ្តាលនៅរដ្ឋវិចថូរៀ តាមរយៈលេខទូរសព្ទ 1300 882 924 (ជ្រើសរើសជម្រើសទី 1) អ៊ីមែល enquiries@saefvic.org.au។
ព័​ត៌​មាន​បន្ថែម
ព័ត៌មានទាក់ទងនឹងវ៉ាក់សាំង
សម្រាប់ព័ត៌មានលម្អិតទាក់ទងនឹងវ៉ាក់សាំងបង្ការជំងឺមេនីញហ្គោខូខល (Meningococcal) ACWY ដែលបានផ្តល់ សូមមើល Better Health Channel (បណ្ដាញសុខភាពកាន់តែប្រសើរឡើង) <https://www.betterhealth.vic.gov.au/health/healthyliving/immunisation-in-secondary-schools>។
សេចក្តីថ្លែងអំពីប្រវត្តិនៃការចាក់ថ្នាំបង្ការ
វាចាំបាច់សម្រាប់អ្នកផ្តល់សេវាចាក់ថ្នាំបង្ការដើម្បីរាយការណ៍អំពីវ៉ាក់សាំង NIP ដែលបានចាក់ទៅបញ្ជីចាក់ថ្នាំបង្ការ
អូស្ត្រាលី (AIR)។ ច្បាប់ចម្លងនៃសេចក្តីថ្លែងអំពីប្រវត្តិនៃការចាក់ថ្នាំបង្ការរបស់កូនអ្នកអាចរកបានពី៖
· គណនី Medicare អនឡាញតាមរយៈ myGov<www.my.gov.au> 
· បញ្ជីចាក់ថ្នាំបង្ការអូស្ត្រាលី ទូរសព្ទ 1800 653 809
ប្រសិនបើអ្នកត្រូវការជំនួយជាមួយការបកប្រែ សូមទាក់ទងសេវាកម្មបកប្រែភាសាសរសេរ និងភាសាផ្ទាល់មាត់ថ្នាក់ជាតិ ទូរសព្ទលេខ 131 450។ 
ប្រសិនបើអ្នកត្រូវការដំបូន្មាន ឬព័ត៌មានបន្ថែម សូមទាក់ទងអ្នកផ្តល់សេវាចាក់ថ្នាំបង្ការរបស់អ្នក ឬចូលមើលគេហទំព័រខាងក្រោម៖
ធនធាននានា
· Better Health Channel (បណ្ដាញសុខភាពកាន់តែប្រសើរឡើង) <https://www.betterhealth.vic.gov.au/health/healthyliving/immunisation-in-secondary-schools>
· ក្រសួងសុខាភិបាលរដ្ឋាភិបាលអូស្ត្រាលី <http://www.health.gov.au/health-topics/immunisation/when-to-get-vaccinated/immunisation-for-adolescents>
ធនធានដែលបានបកប្រែជាភាសាសហគមន៍នានា
សម្រាប់ធនធានដែលបានបកប្រែ សូមចូលមើល គេហទំព័ររបស់ក្រសួងសុខាភិបាល <https://www.health.vic.gov.au/immunisation/secondary-school-immunisation-program>


ទម្រង់បែបបទយល់ព្រមសម្រាប់៖ វ៉ាក់សាំងបង្ការជំងឺមេនីញហ្គោខូខល (Meningococcal) ACWY
Consent form for: Meningococcal ACWY vaccine
ព័ត៌មានលម្អិតរបស់សិស្ស (ដូចដែលបានកត់ត្រានៅលើកាត Medicare របស់ពួកគេ)
Student details (as recorded on their Medicare card)
	លេខ Medicare (រួមមានលេខឯកសារយោងនៅជិតឈ្មោះរបស់កុមារ)
Medicare number 
	
[image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline]             [image: Stop outline]

	នាមត្រកូល
Surname
	

	នាមខ្លួន
First name
	

	អាសយដ្ឋាន​ប្រៃ​ស​ណី​យ៍
Postal address
	

	លេខកូដប្រៃសណីយ៍
Postcode
	

	ថ្ងៃខែ​ឆ្នាំ​កំណើត
Date of birth
	

	ភេទ
Gender
	

	ឈ្មោះ​សាលារៀន
School name
	

	ថ្នាក់
Class
	


តើ​បុគ្គលនេះ​មាន​ដើម​កំណើត​ជា​ជនជាតិ​ដើម​ Aboriginal ឬអ្នកកោះ Torres Strait ឬ? សូមសម្គាល់ចម្លើយដែលបានជ្រើសរើសដោយសញ្ញា 'X'។ 
Is this person of Aboriginal or Torres Strait Islander origin? Mark chosen response with an ‘X’. 
	ទេ
No
	

	ជនជាតិដើម Aboriginal
Aboriginal
	

	អ្នកកោះ Torres Strait
Torres Strait Islander
	

	ជនជាតិដើម Aboriginal និងអ្នកកោះ Torres Strait
Aboriginal and Torres Strait Islander
	


ព័ត៌មានទំនាក់ទំនងរបស់ឪពុកម្តាយ/អាណាព្យាបាល
Parent/guardian contact details
	ឈ្មោះឪពុកម្តាយ ឬអាណាព្យាបាល
Name of parent or guardian
	

	ទូរសព្ទពេលថ្ងៃ
Daytime phone
	

	ទូរសព្ទចល័ត
Mobile
	

	អ៊ីមែល
Email
	


ការយល់ព្រមចំពោះវ៉ាក់សាំង
Vaccine consent
សេចក្តីប្រកាស៖ ខ្ញុំមានសិទ្ធិផ្តល់ការយល់ព្រម ឬមិនយល់ព្រមឱ្យកូនរបស់ខ្ញុំចាក់វ៉ាក់សាំង ហើយតាមរយៈការផ្តល់ការ
យល់ព្រម ខ្ញុំយល់ថាកូនរបស់ខ្ញុំនឹងត្រូវបានចាក់វ៉ាក់សាំងដើម្បីការពារប្រឆាំងនឹង​អំបូរជំងឺមេនីញហ្គោខូខល 
(Meningococcal) A, C, W និង Y។ ខ្ញុំបានអាន ហើយខ្ញុំយល់ដឹងពីព័ត៌មានដែលបានផ្តល់ឱ្យខ្ញុំអំពីការចាក់វ៉ាក់សាំង រួមទាំងហានិភ័យនៃការមិនចាក់វ៉ាក់សាំង និងផលប៉ះពាល់បន្ទាប់បន្សំនានានៃវ៉ាក់សាំង។ ខ្ញុំយល់ ងថាខ្ញុំអាចពិភាក្សាអំពីហានិភ័យ និងអត្ថប្រយោជន៍នៃការចាក់វ៉ាក់សាំងជាមួយអ្នកផ្តល់សេវាចាក់ថ្នាំបង្ការរបស់ខ្ញុំ។ ខ្ញុំយល់ដឹងថាការយល់ព្រមអាចត្រូវបានដកចេញនៅពេលណាក៏បាន មុនពេលការចាក់វ៉ាក់សាំងកើតឡើង។
វ៉ាក់សាំងបង្ការជំងឺមេនីញហ្គោខូខល (Meningococcal) ACWY
Meningococcal ACWY vaccine
សូមដាក់សម្គាល់ការឆ្លើយតបដែលបានជ្រើសរើសរបស់អ្នក នៅខាងក្រោមជាមួយសញ្ញា 'X'។
Please mark your chosen response, below, with an ‘X’.
	បាទ/ចាស ខ្ញុំយល់ព្រមឱ្យកូនរបស់ខ្ញុំចាក់វ៉ាក់សាំងបង្ការជំងឺមេនីញហ្គោខូខល (Meningococcal) ACWY នៅសាលារៀន។
វ៉ាក់សាំងបង្ការជំងឺមេនីញហ្គោខូខល (Meningococcal) ACWY គឺជាវ៉ាក់សាំងបួនប្រភេទរួមបញ្ចូលគ្នាតែមួយ សម្រាប់ការពារប្រឆាំងនឹង​អំបូរជំងឺមេនីញហ្គោខូខល (meningococcal) A, C, W, Y (មួយម្ជុល)។
YES, I consent to my child receiving the Meningococcal ACWY vaccine at school.
The Meningococcal ACWY vaccine is a four-in-one combined vaccine for protection against meningococcal A, C, W, Y strains (one injection).
	

	ប្រសិនបើអ្នកបានជ្រើសរើស 'បាទ/ចាស' ខាងលើ សូមចុះហត្ថលេខា ឬវាយបញ្ចូលឈ្មោះរបស់អ្នក។
If you have selected 'YES' above, please sign or type your name.
	

	កាលបរិច្ឆេទដែលអ្នកបានចុះហត្ថលេខាលើទម្រង់បែបបទនេះ។
Date you signed this form.
	

	ទេ ខ្ញុំមិនយល់ព្រមឱ្យកូនរបស់ខ្ញុំចាក់វ៉ាក់សាំងបង្ការជំងឺមេនីញហ្គោខូខល (Meningococcal) ACWY ទេ។
No, I do not consent to my child receiving the Meningococcal ACWY vaccine.
	

	ទេ កូនរបស់ខ្ញុំបានចាក់វ៉ាក់សាំងបង្ការជំងឺមេនីញហ្គោខូខល (Meningococcal) ACWY នៅកន្លែងផ្សេងរួចហើយ។
No, my child has had the Meningococcal ACWY vaccine elsewhere.
	

	ប្រសិនបើកូនរបស់អ្នកកំពុងចាក់វ៉ាក់សាំង សូមកត់សម្គាល់ពីស្ថានភាពសុខភាពដែលមានពីមុន ប្រតិកម្មធ្ងន់ធ្ងរ ឬប្រតិកម្មធ្ងន់ធ្ងរពីមុនចំពោះការចាក់វ៉ាក់សាំងនៅទីនេះ៖
If your child is being vaccinated, please note any pre-existing medical condition, severe allergies or previous severe reaction to vaccination here:









សេចក្តី​ថ្លែងអំពីសិទ្ធិ​ឯកជនភាព
Privacy statement
កម្មវិធី​ចាក់ថ្នាំ​បង្ការ​សិស្សមធ្យមសិក្សាថ្នាក់ទី 10 ត្រូវបានផ្តល់មូលនិធិដោយរដ្ឋាភិបាលអូស្ត្រាលី និងរដ្ឋាភិបាលរដ្ឋវិចថូរៀ ហើយផ្តល់ដោយសាលាសង្កាត់នានានៅតាមមូលដ្ឋាន។ នៅក្រោមច្បាប់សុខភាពសាធារណៈ និងសុខុមាលភាពឆ្នាំ 2008 សាលាសង្កាត់នានានៅតាមមូលដ្ឋានទទួលខុសត្រូវក្នុងការសម្របសម្រួល និងផ្តល់សេវាចាក់ថ្នាំបង្ការដល់កុមារដែលកំពុងទទួលបានការអប់រំនៅក្នុងសង្កាត់ក្នុងក្រុង។ 
សាលាសង្កាត់នានានៅតាមមូលដ្ឋានប្តេជ្ញាការពារឯកជនភាព ការសម្ងាត់ និងសុវត្ថិភាពនៃព័ត៌មានផ្ទាល់ខ្លួន ដោយអនុលោមតាមច្បាប់ស្តីពីឯកជនភាព និងការការពារទិន្នន័យឆ្នាំ 2014 និងច្បាប់ស្ដីពីកំណត់ត្រាសុខភាពឆ្នាំ 2001។
សាលាសង្កាត់នានានៅតាមមូលដ្ឋានរាយការណ៍អំពីវ៉ាក់សាំងដែលបានផ្តល់តាមរយៈកម្មវិធីសាលារៀនទៅកាន់បញ្ជីចាក់ថ្នាំបង្ការអូស្ត្រាលី (AIR)។ ព័ត៌មានលម្អិតទាក់ទងនឹងអត្តសញ្ញាណផ្ទាល់ខ្លួននឹងត្រូវបានរក្សាទុកជាសម្ងាត់។ ព័ត៌មាន
លម្អិតទាំងនេះគឺសម្រាប់គោលបំណងផ្តល់សេវាសុខភាពដែលប្រសើរឡើងតាមគោលដៅសម្រាប់កុមារទាំងអស់នៅរដ្ឋ
វិចថូរៀ។ លើសពីនេះ ព័ត៌មានលម្អិតអាចឱ្យឧបករណ៍ដូចជាប្រព័ន្ធចងចាំមកវិញ និងការរម្លឹក ដើម្បីកែលម្អអត្រានៃការចាក់វ៉ាក់សាំង។ ការនេះមានសារៈសំខាន់ក្នុងការធ្វើឱ្យប្រសើរឡើងនូវអត្រាចាក់ថ្នាំបង្ការជារួម។ បុគ្គលម្នាក់ៗនឹង
មានសិទ្ធិចូលទៅកាន់កំណត់ត្រារបស់ពួកគេអំពីវ៉ាក់សាំងទាំងអស់ដែលបានកត់ត្រានៅក្នុង AIR។ ទិន្នន័យការចាក់ថ្នាំបង្ការសរុបអាចត្រូវបានបង្ហាញដល់រដ្ឋាភិបាលរដ្ឋវិចថូរៀ ក្នុងគោលបំណងនៃការតាមដាន ការផ្តល់មូលនិធិ និងការកែលម្អកម្មវិធីចាក់ថ្នាំបង្ការសិស្សមធ្យមសិក្សាថ្នាក់ទី 10។ ព័ត៌មាននេះមិនកំណត់អត្តសញ្ញាណបុគ្គលណាមួយឡើយ។
ព័ត៌មានដែលទាក់ទងនឹងអ្នក ឬកូនរបស់អ្នកនឹងត្រូវបានប្រើ ឬលាតត្រដាងសម្រាប់គោលបំណងដែលទាក់ទងដោយផ្ទាល់ទៅនឹងការចាក់ថ្នាំបង្ការរបស់កូនអ្នក និងតាមរបៀបដែលអ្នករំពឹងចង់បានដោយសមហេតុផល។ នេះអាចរាប់

